
16. Il scazi en nuegl

In de Lumbrein vegneva ina sera tard en da Glion a pei. El fuva fetg
staunchels e perquei eis el buca vegnius en tras quella notg. El ei ius en
in nuegl per durmir. Da mesanotg sesarva tuttenina igl esch nuegl, ed in
um entra a cavagl sin in bucc alv. Amiez nuegl vegn el giu dil bucc e cava

ina rusna. Sco sin spinas schai nies viandont en treglia. Tuttenina auda

el il spert sehend: «Cheu schai in scazi. Mo quel anfla sulet quei um che

vegn en quei nuegl a cavagl sin in bucc alv.» Sin quei cuarcla el la rusna e

va puspei ord nuegl sil bucc! L'autra damaun ei il viandont levaus a buna

ura ed ha entschiet a cavar, mo anflau ha el nuot. — Suenter biars

onns encurir ha el fiualmein anflau in bucc alv. Ina notg eis el lu ius a

cavagl sin quel e cavau. Suenter in pign mument ha el anflau ina biala
chista. Quella fuva plein daners e vaglias ed el ei daventaus in rehun.

II cucu

II freid unviern ei uss untgius,
Cun neiv e glatsch ord val svanius,
II matg tier nus ei arrivaus
Ed il cucu puspei turnaus.

II pur oz ara sin siu èr,
Il criée schi grev ils bovs ston trèr,
Vul il cucu uss buc schluppar,
Sto el entscheiver a cantar.

Ord igl uaul lai el da cor
Udir siu cant cun tun sonor,
El conta ditg e frestgamein,
Tugi cucu schi legramein.

Cucu ti audas a cantar,
Dabot en sac stos Iu mirar,
En quel daners has per schabetg,
Cucu lu port'a ti deletg.

Gion Rest Solèr, Vrin

